Ա Մ Փ Ո Փ Ա Թ Ե Ր Թ
««ՎՆԱՍՎԱԾՔԱԲԱՆՈՒԹՅԱՆ ԵՎ ՕՐԹՈՊԵԴԻԱՅԻ ԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ՎԵՐԱՊԱՀԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	[bookmark: _Hlk181005678]1. ՀՀ ֆինանսների նախարարություն
	18.12.2024թ.
01/34/22903-2024

	Ուսումնասիրելով Ձեր 15․10.2024թ.-ի N ԱԱ/06/30121-2024 գրությամբ ներկայացված «Վնասվածքաբանության և օրթոպեդիայի գիտական կենտրոն» ՓԲԸ-ի պետական սեփականություն հանդիսացող բաժնետոմսերի (բաժնեմասի) կառավարման լիազորությունները Հայաստանի Հանրապետության առողջապահության նախարարությանը վերապահելու, անհատույց օգտագործման իրավունքով անշարժ գույքը ամրացնելու և ընկերության մասնավորեցման գործընթացը կանոնակարգելու մասին» ՀՀ կառավարության որոշման նախագիծը (Նախագիծ)՝ հայտնում ենք հետևյալը.
Ըստ Նախագծի հիմնավորման՝ ՀՀ պետական բյուջեի միջոցների հաշվին ՀՀ առողջապահության նախարարության «Ինֆեկցիոն հիվանդությունների ազգային կենտրոն» ՓԲԸ-ում (այսուհետ՝ Կազմակերպություն) իրականացվում են վերակառուցման, առանձին կցակառույցների կառուցման աշխատանքներ: Այդ իսկ պատճառով Կազմակերպությունը ներկայումս տեղակայված է «Սուրբ Աստվածամայր ԲԿ» ՓԲԸ-ի Բաբաջանյան 21 հասցեում գտնվող մասնաշենքում` վարձակալական հիմունքներով և Կազմակերպության ֆինանսական վատթար վիճակից ելնելով, ՀՀ պետական բյուջեից Կազմակերպությանը հատկացվում է 13,700.0 հազ դրամ վարձավճար՝ փոխհատուցելու նպատակով: Բացի այդ, զբաղեցրած մասնաշենքը հարմարեցված չէ Կազմակերպության կարիքներին` գործունեության տեսակի առանձնահատկությունից ելնելով, ինչպես նաև մասնաշենքը կարիք ունի վերանորոգման:
Մինչդեռ, «Վնասվածքաբանության և օրթոպեդիայի գիտական կենտրոն» ՓԲԸ-ում (այսուհետ՝ ՓԲԸ) առկա բաժանմունքները համապատասխանում են Կազմակերպության ծավալման և բնականոն գործունության ապահովման համար անհրաժեշտ պայմաններով:
Նշվել է նաև, որ 2017թ. ՓԲԸ-ն ՀՀ առողջապահության նախարարության ենթակայությունից ՀՀ կառավարության որոշմամբ տեղափոխվել է ՀՀ պետական գույքի կառավարման կոմիտեի ենթակայության ներքո: 
Նախագծով առաջարկվում է ՓԲԸ-ի պետական սեփականություն հանդիսացող բաժնետոմսերի կառավարման լիազորությունը նորից հանձնել և անշարժ գույքն ամրացնել ՀՀ առողջապահության նախարարությանը` Կազմակերպությանը տեղակայելու նպատակով: Ընդ որում, ՓԲԸ-ի բաժնետոմսերի վերագրանցման հետ կապված վճարները կիրականացվեն ընկերության միջոցների հաշվին, իսկ անշարժ գույքի անհատույց օգտագործման պայմանագրի նոտարական վավերացման և պետական գրանցման ծախսերը կկատարվեն ՀՀ 2024թ. պետական բյուջեի «Առողջապահություն» բաժնով առողջապահության նախարարությանը հատկացված միջոցների հաշվին:
Վերոգրյալի կապակցությամբ առաջարկում ենք Նախագծի հիմնավորման մեջ ներկայացնել տեղեկություն.
- Կազմակերպության տեղափոխման հետ կապված ֆինանսական գնահատականի և ֆինանսավորման աղբյուրի վերաբերյալ,
- ՓԲԸ տեղափոխվելու դեպքում վերանորոգման անհրաժեշտության, ծախսի չափի և ֆինանսավորման աղբյուրի վերաբերյալ:
Նախագծով ներկայացված առաջարկությունների մասով հարկ է նշել, որ ՀՀ կառավարության 18.11.2021թ.-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված 1-ի առողջապահության բաժնի 28.5 կետով նախատեսված է Կազմակերպությունում իրականացնել վերակառուցման աշխատանքներ՝ ՀՀ-ում ժամանակակից չափանիշներին համապատասխան ինֆեկցիոն ծառայություններ մատուցող բժշկական կենտրոն ունենալու համար, որի համար վերջնաժամկետ է սահմանվել 2025թ. փետրվարի 1-ին տասնօրյակը: 
Այս կապակցությամբ առաջարկում ենք հիմնավորման մեջ ներկայացնել հետևյալ տեղեկությունը.
· շինարարական աշխատանքների ընթացքի և նախատեսվող ավարտի վերաբերյալ,
·    շինարարական աշխատանքների ավարտից հետո Կազմակերպությունը արդյոք տեղակայվելու է վերակառուցված բժշկական կենտրոնի շենքում, և եթե ոչ, ապա ինչ նպատակով է օգտագործվելու վերջինս:
Հիմք ընդունելով այն, որ 2017թ.-ին ՓԲԸ-ն ՀՀ առողջապահության նախարարության ենթակայությունից ՀՀ կառավարության որոշմամբ տեղափոխվել է ՀՀ պետական գույքի կառավարման կոմիտեի ենթակայության ներքո, և հաշվի առնելով ինֆեկցիոն և թոքաբանական ծառայությունների միավորման շրջանառվող նախագիծը, առաջարկում ենք լրացուցիչ հիմնավորել ՓԲԸ-ի պետական սեփականություն հանդիսացող բաժնետոմսերի կառավարման լիազորությունը նորից հանձնելու և անշարժ գույքը ՀՀ առողջապահության նախարարությանն ամրացնելու արդիականությունը և անհրաժեշտությունը:
Միաժամանակ հայտնում ենք, որ ըստ Նախագծի հիմնավորման՝ վերջինիս ընդունմամբ ՀՀ պետական բյուջեի եկամուտների էական նվազեցում կամ ծախսերի ավելացում տեղի չի ունենա:
Այս կապակցությամբ առաջարկում ենք, այսուհետ իրավական ակտերի նախագծերը ներկայացնելիս, դրանց կից տեղեկանք-հիմնավորումներում ֆինանսական գնահատականներին վերաբերող տեղեկատվությունները ներկայացնել առավել հստակ՝ բացառելով լրացուցիչ ծախսերի անհրաժեշտությունը, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատականը:
	











































Ընդունվել է 
Նախագծի հիմնավորումը խմբագրվել է ըստ պահանջվող տեղեկատվությամբ: 
 



















Չի ընդունվել  
Ներկայացված դիրքորոշումը չի առնչվում Նախագծի անհրաժեշտության հետ, մասնավորապես  ինֆեկցիոն և թոքաբանական ծառայությունների միավորման շրջանառվող նախագծի և սուն Նախագծի նպատակները տարաբնույթ են: 



Ընդունվել է ի գիտություն
 


	2. Հայաստանի Հանրապետության տարածքային կառավարման և ենթակառուցվածքների նախարարություն
	25.10.2024թ.
ԳՍ//34707-2024

	««Վնասվածքաբանության և օրթոպեդիայի գիտական կենտրոն» ՓԲԸ-ի պետական սեփականություն հանդիսացող բաժնետոմսերի (բաժնեմասի) կառավարման լիազորությունները Հայաստանի Հանրապետության առողջապահության նախարարությանը վերապահելու, անհատույց օգտագործման իրավունքով անշարժ գույքը ամրացնելու և ընկերության մասնավորեցման գործընթացը կանոնակարգելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն առաջարկում է հետևյալը.
1. Նախագծի 2-րդ կետում՝ «պետական գույքի» բառերից առաջ լրացնել «տարածքային կառավարման և ենթակառուցվածքների նախարարության» բառերը,
2. Նախագծի 4-րդ կետով Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին և Հայաստանի Հանրապետության առողջապահության նախարարին հանձնարարվում է սույն որոշումն ուժի մեջ մտնելուց հետո եռամսյա ժամկետում ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների կատարումը, մինչդեռ Նախագծի 1-ին կետում որևէ անշարժ գույքի հիշատակում առկա չէ, հետևապես պարզ չէ, թե ինչ անշարժ գույքի մասին է խոսքը,
3. Նախագծի 5-րդ կետով նախատեսվում է հետևյալը. «Սահմանել, որ սույն որոշման 4-րդ կետում նշված անշարժ գույքի անհատույց օգտագործման պայմանագրի նոտարական վավերացման և պետական գրանցման ծախսերը կատարվելու են Հայաստանի Հանրապետության 2024 թվականի պետական բյուջեի «Առողջապահություն» բաժնով Հայաստանի Հանրապետության առողջապահության նախարարությանը հատկացված միջոցների հաշվին»։ Այս առումով նույնպես պարզ չէ, թե Նախագծի 4-րդ կետում ինչ անշարժ գույքի և ինչ անհատույց օգտագործման պայմանագրի մասին է խոսքը։ Այսպիսով Նախագծի 4-րդ և 5-րդ կետերն անորոշություն են պարունակում։ 
Հավելենք, որ «Վնասվածքաբանության և օրթոպեդիայի գիտական կենտրոն» ՓԲԸ-ն Պետական գույքի մասնավորեցման ծրագիր է ընդգրկվել ՀՀ առողջապահության նախարարության (այսուհետ՝ Նախարարություն) առաջարկությամբ, ընդ որում Նախարարության առաջարկով հանվել է նաև Ընկերության՝ որպես առողջապահական կազմակերպության պրոֆիլի պահպանման պահանջը։
	







1. Ընդունվել է 
Կատարվել է համապատասխան փոփոխություններ: 


2. Ընդունվել է 
Նախագծից հանվել է 4-րդ կետը





3.  Ընդունվել է 
Նախագծից հանվել է 5-րդ կետը


	3. Հայաստանի Հանրապետության արդարադատության  նախարարություն
	09.01.2025թ.
/27.1/469-2025

	««Վնասվածքաբանության և օրթոպեդիայի գիտական կենտրոն» ՓԲԸ-ի պետական սեփականություն հանդիսացող բաժնետոմսերի (բաժնեմասի) կառավարման լիազորությունները Հայաստանի Հանրապետության առողջապահության նախարարությանը վերապահելու, անհատույց օգտագործման իրավունքով անշարժ գույքը ամրացնելու և ընկերության մասնավորեցման գործընթացը կանոնակարգելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք: 
	
Ընդունվել է ի գիտություն 


	4. Հայաստանի Հանրապետության վարչապետի աշխատակազմի իրավաբանական վարչություն 
	24.01.2025թ.
02/16.3/2212-2025




	1.Ներկայացված նախագծով նախատեսվում է «Վնասվածքաբանության և օրթոպեդիայի գիտական կենտրոն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները ՀՀ առողջապահության նախարարությանը վերապահելու, անհատույց օգտագործման իրավունքով անշարժ գույքը ամրացնելու և ընկերության մասնավորեցման գործընթացը կանոնակարգելու մասին որոշման ընդունում: Մինչդեռ նախագծում անհատույց օգտագործման իրավունքով անշարժ գույքը ամրացնելու և ընկերության մասնավորեցման գործընթացը կանոնակարգելու  մասով կարգավորումներ նախատեսված չեն, ինչը խնդրահարույց է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջի տեսանկյունից, ըստ որի՝  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
2.Նախագծի նախաբանում նշված լիազորող նորմերը որոշակիացված չեն: Մասնավորապես՝ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հետևաբար՝ նախագծի նախաբանում նշված լիազորող նորմերը վերանայման կարիք ունեն:
	
 Ընդունվել է 
Կատարվել է համապատասխան փոփոխություններ: 



Առողջապահության նախարարություն
